
Հայաստանի Հանրապետության կառավարությունը որոշում է.

 1. Հայաստանի Հանրապետության կառավարության 2010 թվականի մայիսի 6-ի «Ավագ և հիմնական դպրոցների ցանկը հաստատելու մասին» N 575-Ն որոշման  հավելվածում կատարել      հետևյալ փոփոխությունները՝ 

1)   179-րդ կետում «Ջերմուկի N 3 հիմնական դպրոց» բառերը փոխարինել «Ջերմուկի N3 միջնակարգ դպրոց» բառերով,
2) 177-րդ կետում «Ջերմուկի ավագ դպրոց» բառերը փոխարինել «Ջերմուկի կրթահամալիր» բառերով:

2. Թույլատրել «Բյուրեղավանի Ս.Վարդանյանի  անվան ավագ դպրոց» պետական ոչ առևտրային կազմակերպությանը 2015-2016 ուսումնական տարվանից կատարելու 5-ից 9-րդ դասարանների ընդունելություն:

3. Հայաստանի Հանրապետության կրթության և գիտության նախարարին և Հայաստանի Հանրապետության Վայոց ձորի մարզպետին՝  սույն որոշումն ուժի մեջ մտնելուց հետո  մեկամ​սյա ժամկետում ապահովել սույն որոշման 1-ին և 2-րդ  կետերում նշված դպրոցների կանո​նա​դրու​թյան մեջ սույն որոշումից բխող փոփոխությունների կատարումը:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ կրթության և գիտության նախարար Արմեն Աշոտյան
Տ Ե Ղ Ե Կ Ա Ն Ք   Հ Ի Մ Ն Ա Վ Ո Ր Ո Ւ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՄԱՅԻՍԻ 6-Ի N 575-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ՄԱՍԻՆ
 Անհրաժեշտությունը
Հայաստանի Հանրապետության  կառավարության Հայաստանի Հանրապետության կառավարության 2010 թվականի մայիսի 6-ի N 575-Ն որոշման մեջ փոփոխություններ կատարելու մասին»  որոշման նախագծի ընդունման անհրաժեշտությունը  պայմանավորված է 

ա) Բյուրեղավան համայնքում գտնվող ավագ դպրոցի սովորողների թվաքանակի  նվազման  հանգամանքով:

բ) Ջերմուկ քաղաքում և Կեչուտ գյուղի համայնքում գործող դպրոցների  և դրանց համապատասխան առկա աշակերտների տեղափոխման կարգավորման հանգամանքով:

Ընթացիկ իրավիճակը և խնդիրները 

Բյուրեղավան համայնքում գործում է մեկ  հիմնական դպրոց և մեկ ավագ դպրոց, որոնց միջևհեռավորությունը  800 մետր է:

Հիմնական դպրոցը բավարար տարածքներ չունենալու պատճառով գործում է  եռահերթ ռեժիմով/դպրոցը նախատեսված է 568 սովորողների համար, սակայն ներկա պահին սովորում են 830-ը/: Ավագ դպրոցի հզորությունը 1200 է, իսկ սովորողների թիվը՝ 295: Ավագ դպրոցի հարևանությամբ գործում է նաև «Բյուրեղավանի  արհեստագործական պետական ուսումնարան» պետական ոչ առևտրային կազմակերպությունը: Հիմնական դպրոցն ավարտողների   մեծ մասը դիմում են  ուսումնարան կամ Աբովյան քաղաքում գործող միջին մասնագիտական ուսումնական հաստատություններ:

Ջերմուկ քաղաքում գործում է «Ջերմուկի ավագ դպրոց» պետական ոչ առևտրային կազմակերպությունը/այսուհետև՝ ավագ դպրոց/, որը գտնվում է Ջերմուկ քաղաքի Ձախափ թաղամասում և երկու  հիմնական դպրոց՝ «Ջերմուկի N 1  հիմնական դպրոց» պետական ոչ առևտրային կազմակերպությունը, որը գտնվում է Ջերմուկ քաղաքի  Աջափ թաղամասում և «Ջերմուկի N 3  հիմնական դպրոց» պետական ոչ առևտրային կազմակերպությունը, որը գտնվում է Կեչուտ գյուղական համայնքում: 

       Ավագ դպրոցի հզորությունը    900 է, իսկ սովորողների թիվը՝ 260: Ջերմուկ քաղաքի Աջափ թաղամասից ավագ դպրոց հաճախում են 25 սովորող, իսկ Կեչուտ գյուղից 22, որոնց տեղափոխման համամար ՀՀ պետբյուջեից հատկացվում է    1320.0 հազար դրամ:

Ձախափ թաղամասից՝ թվով 198 1-7–րդ դասարանցիներ ներկայումս տրանսպորտով  տեղափոխվում են  Աջափ թաղամասում գտնվող «Ջերմուկի N 1  հիմնական դպրոց» պետական ոչ առևտրային կազմակերպություն, իսկ 80-ը ներկայումս տրանսպորտով  տեղափոխվում են Կեչուտ գյուղում գտնվող «Ջերմուկի N 3  հիմնական դպրոց» պետական ոչ առևտրային կազմակերպություն, տեղափոխման համար պետբյուջեից հատկացվում է  6345.1հազար դրամ:

Կարգավորման նպատակը
Հաշվի առնելով այն հանգամանքը, որ ավագ դպրոցն ունի շենքային բավարար պայմաններ, ուսումնամեթոդական  հագեցվածություն, ինչպես նաև մանկավարժական համապատասխան կադրեր, ՀՀ Կոտայքի մարզի  Աբովյանի քաղաքապետը՝ Բյուրեղավան համայնքում սովորողների բնականոն ուսումնական գործընթացը հիմնական կամ ավագ դպրոցներում կազմակերպելու նպատակով առաջարկում է «Բյուրեղավանի Ս.Վարդանյանի  անվան ավագ դպրոց» ոետական ոչ առևտրային կազմակերպությունը, սահմանված կարգով  վերակազմակերպել վարժարանի: 

Վերոնշյալ նույն նկատառումներից ելնելով՝ Ջերմուկի քաղաքային և Կեչուտի գյուղական համայնքներում հիմնական կամ ավագ դպրոցներում սովորողների բնականոն ուսումնական գործընթացը կազմակերպելու նպատակով ՀՀ Վայոց ձորի մարզպետն առաջարկում է «Ջերմուկի ավագ դպրոց» պետական ոչ առևտրային կազմակերպությունը ավագ դպրոցը վերակազմակերպել ավագ դպրոցը- կրթահամալիրի, իսկ Կեչուտի «Ջերմուկի N 3 հիմնական դպրոց» պետական ոչ առևտրային կազմակերպությունը՝ միջնակարգ դպրոցի: Հաշվի առնելով այն հանգամանքը, որ Ջերմուկ քաղաքը ունի հարուստ ռեկրեացիոն ռեսուրսներ և օրեցօր զարգացող զբոսաշրջության հնարավորություններ, արդիական է դառնում տարբեր կրթական ծրագրերով սովորողների բնականոն ուսուցման ապահովումը մասնագիտական ուսումնական հաստատություններում՝ տվյալ բնագավառում նրանց ձեռք բերած հմտություններն ու կարողությունները կիրառելու համար: 

Հայաստանի Հանրապետության կառավարության «Հայաստանի Հանրապետության կառավարության 2010 թվականի մայիսի 6-ի N 575-Ն որոշման մեջ փոփոխություններ կատարելու մասին» որոշման նախագծի ընդունման դեպքում անհամեմատ քիչ ծախսեր կկատարվեն աշակերտների տեղափոխման համար: Ջերմուկ քաղաքի  Ձախափ թաղամասում գտնվող  1-7-րդ դասարանի սովորողները կհաճախեն «Ջերմուկի ավագ դպրոց-կրթահամալիր» պետական ոչ առևտրային կազմակերպություն, կտեղափոխվեն միայն «Ջերմուկի N 1 հիմնական դպրոց» պետական ոչ առևտրային կազմակերպության շրջանավարտներից   թվով 25-ը:

«Ջերմուկի N 3  հիմնական դպրոց» պետական ոչ առևտրային կազմակերպությունը  միջնակարգ դպրոց դառնալու դեպքում Կեչուտ գյուղում գտնվող 10-12-րդ դասարանում սովորողների տեղափոխման խնդիր չի առաջանա: 

Ձախափ թաղամասից «Ջերմուկի N 1  հիմնական դպրոց» պետական ոչ առևտրային կազմակերպություն ներկայումս տեղափոխվող  շուրջ թվով 198 աշակերտ, ինչպես նաև Կեչուտ գյուղի  «Ջերմուկի N 3  հիմնական դպրոց» պետական ոչ առևտրային կազմակերպության մոտ թվով 25 շրջանավարտ, կսովորեն իրենց թաղամասի դպրոցում՝ առանց տրանսպորտից օգտվելու, ինչի  արդյունքում ՀՀ պետբյուջեից կտնտեսվի մոտ   6345.1 հազար դրամ:

Նախագծի մշակման գործընթացում   ներգրավված  ինստիտուտները և անձինք

Նախագիծը մշակվել է ՀՀ կրթության և գիտության նախարարության կողմից՝  ՀՀ Կոտայքի և ՀՀ Վայոց ձորի մարզպետների  առաջարկությամբ :

Ակնկալվող արդյունքը
Բյուրեղավանի, Ջերմուկի և Կեչուտի համայնքներում տարբեր կրթական ծրագրերի ապահովման համար կստեղծվեն բավարար  պայմաններ և Կրթական ուսումնական հաստատությունները  կհամալրվեն գիտական ուղղվածություն ունեցող մանկավարժական ներուժով:
ՏԵՂԵԿԱՆՔ
Հայաստանի Հանրապետության կառավարության «Հայաստանի Հանրապետության կառավարության 2010 թվականի մայիսի 6-ի N 575-Ն որոշման մեջ փոփոխություններ կատարելու մասին»   որոշման նախագծի  ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին
 
Հայաստանի Հանրապետության  կառավարության «Հայաստանի Հանրապետության կառավարության 2010 թվականի մայիսի 6-ի N 575-Ն որոշման մեջ փոփոխություններ կատարելու մասին» որոշման նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն կամ  բացակայություն չկա:

ՏԵՂԵԿԱՆՔ
Հայաստանի Հանրապետության կառավարության  «Հայաստանի Հանրապետության կառավարության 2010 թվականի մայիսի 6-ի N 575-Ն որոշման մեջ փոփոխություններ կատարելու մասին» որոշման նախագծի  ընդունման  կապակցությամբ  պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացման կամ նվազեցման մասին
        Հայաստանի Հանրապետության  կառավարության «Հայաստանի Հանրապետության կառավարության 2010 թվականի մայիսի 6-ի N 575-Ն որոշման մեջ փոփոխություններ կատարելու մասին» որոշման նախագծի ընդունման կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացում կամ նվազեցում  չի սպասվում:

Տ Ե Ղ Ե Կ Ա Ն Ք
Հայաստանի Հանրապետության կառավարության  «Հայաստանի Հանրապետության կառավարության 2010 թվականի մայիսի 6-ի N 575-Ն որոշման մեջ փոփոխություն կատարելու մասին»  որոշման նախագծի  վերաբերյալ  Հայաստանի Հանրապետության գերատեսչությունների  դիտողությունների և առաջարկությունների մասին
	N/N
	Գերատեսչությունների 

անվանումը
	     Առաջարկություններ և դիտողություններ  
	Նշումներ կատարման վերաբերյալ

	1
	ՀՀ արդարադատու

թյան նախարարու

թյուն
	            Առաջարկություն և դիտողություն չունի
	

	2
	ՀՀ  տարածքային կառավարման և արտակարգ իրավիճակների նախարարություն
	            Առաջարկություն և դիտողություն չունի
	

	 3
	ՀՀ ֆինանսների նախարարություն
	Առաջարկում է             նախագծին կից տեղեկանք-հիմնավորման մեջ հստակեցնել Նախագծով առաջարկվող փոփոխությունների անհրաժեշտությունը, ինչպես նաև այդ փոփոխությունների արդյունքում երեխաների տեղափոխման ծախսերի գծով տնտեսվելիք գումարները:  
	Ընդունվել է վերախմբագրվել է տեղեկանք-հիմնավորումը հստակեցնելով դպրոցների գտնվելու վայրերը և հիմք ընդունելով ՀՀ Վայոց ձորի մարզպետարանի աշխատակազմի ֆինանսական և սոցիալ տնտեսական զարգացման վարչության պետի տեղեկանքը նշվել է ՀՀ պետբյուջեի տնտեսվող գումարի ակնկալվող չափը::


